
Сабирова Фидалия Минсалих кызы

Тема: Бәрәңге – азык культурасы	
7 нче сыйныф 

Максат:
1) укучыларга авыл хуҗалыгы культураларының бер төре – бәрәңгенең биологик үзенчәлеген аңлату, аның игелә башлау тарихы белән таныштыру;
2) бу үсемлеккә һәм азык төренә сакчыл караш, хезмәт иясенә хөрмәт тәрбияләү;
3) бәрәңгенең безнең якларда игелә торган сортлары белән таныштыру;
4) тәрбияви үз-үзеңне бәяләү күнекмәсен камилләштерү.
Дәрес тибы: яңа материал өйрәнү.
Җиһазлау: таблицалар, бәрәңге бүлбеләре, чәчәк моделе, карточкалар, китап күргәзмәсе.
Дәрес барышы:
I. Оештыру моменты. Кереш өлеш.
II. Үткән теманы актуальләштерү.
Исәнмесез, укучылар! Без сезнең белән үткән дәрестә пасленчалар семьялыгына кергән үсемлекләр, аларның биологик үзенчәлекләре һәм үсемлекләр дөньясында тоткан урыннары белән таныштык.
Яңа темага кергәнче, әйдәгез, шулар турында искә төшереп китик.
3-5 кешегә карточкалар, калганнар белән телдән эш:
Сораулар:
1. Пасленчалар семьялыгына кергән үсемлекләрнең чәчәк төзелеше нинди?
2. Бу семьялыкка кергән үсемлекләр нинди билгеләргә ия?
3. Сез белгән нинди үсемлекләр пасленчалар семьялыгына керә?
4. Пасленчалар семьялыгына кергән үсемлекләрнең җимешләре нинди?
(Шунда ук билге кую һәм ни өчен икәнен төшендерү)
III. Яңа тема өйрәнү.
Укучылар! Без пасленчалар семьялыгына кергән үсемлекләрнең чәчәк төзелешен, биологик үзенчәлекләре белән таныштык инде. Ә бүген без бу семьялыкка кергән үсемлек – бәрәгенең биологик үзенчәлекләрен, әһәмиятен аңларга тиешбез.
Укытучы: Дөньяда өч төрле “ризык патшасы” бар: дөге, бодай һәм бәрәңге. Хәзерге вакытта игелә торган бәрәңге күләменең 1/3 өлеше Россиядә һәм Татарстанда үстерелә.
Кеше тормышында бәрәңге икмәк белән бер дәрәҗәдәге әһәмиякә ия, аны шуның өчен дә “икенче икмәк” дип атыйлар. Иген культуралары мең еллар буе игелә, ә бәрәңге – берничә йөз ел гына.
Татар халкында бәрәңге турында күп кенә әйтемнәр бар. Сез аларның кайберләрен беләсез дә. Әйдәгез, искә төшереп китик.
· “Бәрәңге икмәкне саклый”,
· “Бәрәңге – икенче икмәк ул”,
· “Бәрәңгене ашка, хезмәтеңне эшкә сал” һ.б.
Бөек шагыйребез Габдулла Тукай да бәрәгегә битараф кала алмаган, ул “Бәрәңге вә гыйлем” шигырендә бәрәңгегә мактау җырлый:
И бәрәңге! Безгә килдең син ерак Америкадан!
Мәгърифәт! Син килдең мондарак – Яурупадан!
И бәрәңге! Син күрендең әүвәле күрнешкә чит,
Шаулады, күргәч сине, барлык мужик, ул дип җәдит.
Ул бәрәгене китергән дип бу җиргә дәхриләр
Һәм эчендә ул бәрәгенең, имеш, зәһре, агуы бар.
И бәрәңге, күп җәзаларга синең сабрың беләм
Ташлады йолкып мужик халкы төбең-тамрың белән.
Ул бәрәңгене ашаучыны ора дип алласы,
Син аталдың ул заман “кяфер вә шайтан алмасы”!
И бәрәңге! Инде шатлан, кичте баштан ул чагың,
Син җиңеп, иттең мәкян инде мужикның корсагын.
Әйе, бәрәңге һәр милләт халкының яраткан ризыгы булып, өстәлендә урын алган.
Бу культураның туган җире кайда соң? Ул безнең якларга ничек килеп җиткән. Шушы сораулар белән без иптәшләрегезгә мөрәҗәгать итәбез. (Презентацияләр кулланып, укучылар чыгыш ясый, калган укучылар дәфтәрләргә кыскача итеп кирәкле материалны язып куялар)
Дәфтәрдәге язмалар:
1. Америкада туган ягы – Чили, Перудан кайткан.
2. Россиягә 1765 елда Петр I кайтарткан.
3. Бәрәңге – азык культурасы, промышленность өчен чимал, дару үсемлеге.
Әйе, бәрәңге безнең якларга күп юл узып килгән. “Бәрәңге бунтлары” дип аталып, тарихка кереп калган хәрәкәтләрдә, баш күтәргән халык, хөкүмәтнең бәрәңге утырту өчен мәйданны киңәйтүне таләп итеп тә, чәчүлек орлык бирмәвенә каршы чыккан. Халык бу культураның файдалы сыйфатларын белгән һәм аны патша указына кадәр үк үстергән.
Итальяннар бу тамыразыкны “тартуфоло”, соңрак “тартуфель” яки “паранге” дип атаганнар, һәм ул шул исем белән Россиягә кайткан.
Илләр, континентлар буйлап 400 ел сәяхәт итеп, кыргый бәрәңгенең тәме, бүлбеләре үзгәргән. Моңа бик күп илләрнең селекционерлары да өлеш керткән. Хәзерге вакытта Европа һәм Америка илләрендә бәрәңгенең 700 сорты үстерелә.
IV. Бәрәңгенең Татарстанда үстерелә торган сортлары белән танышу.
(Розара, Ред скарлет, Удача, Невский.)
V. Авырулары һәм корткычлары. Аларга каршы кәрәш.
VI. Өй эше.
Сорауларга җавап бирергә:
1. Бәрәңге игү өчен нинди җир яхшы?
2. Бәрәңге нинди һава шартларында яхшы үсә?
3. Утырту өчен нинди зурлыктагы бүлбеләр кирәк?
4. Ни өчен яңгырлы көндә җыйган бәрәңгене орлыкка салмыйлар?
5. Тәҗрибә участогында 2 укучы бәрәңге төбен өяргә тиешләр. Туфракның бик коры икәнлеген күргәч, укучының берсе, бәрәңге төбен күммичә кайтып китә. Ә икенче укучы, тәҗрибә планында күрсәтелгәнчә эшли, өя. Кайсы укучы дөрес эшләгән. Ни өчен шулай дип уйлыйсыз?
6. Түбәндәге билгеләрнең кайсылары пасленчалар семьялыгына туры килә:
1) 4 таҗ яфракчыгы,
2) 5 кушылган таҗ яфракчыгы,
3) Чәчәк күп җимешлектән, 5 серкәчтән тора,
4) Чәчәк бер җимешлектән, 5 серкәчтән тора,
5) Җимеше җиләк яки тартмачык.



